
Grad Novi Pazar 

Skupština grada 

Odbornička grupa SDA Sandžaka 

Novi Pazar 

13. jun 2022. godine  

 

P R E D S J E D N I K U 

SKUPŠTINE GRADA NOVOG PAZARA 

 

Na osnovu člana 44. stav 1. i člana 149. Statuta grada Novog Pazara („Službeni list grada 

Novog Pazara“, broj 6/19), člana 44. stav 1. i člana 138. stav 1. Poslovnika Skupštine grada 

Novog Pazara („Službeni list grada Novog Pazara“, broj 6/19) podnosimo PRIJEDLOG 

ODLUKE O NAČINU ISPLATE ODBORNIČKIH NAKNADA ZA VRŠENJE ODBORNIČKE 

DUŽNOSTI sa prijedlogom da se, shodno članu 109. Poslovnika Skupštine grada Novog 

Pazara, uvrsti u dnevni red i donese na sjednici Skupštine grada koja će se održati 14. juna 

2022. godine. 

 

 

 

 

Predsjednik odborničke grupe 

Ahmedin Škrijelj 

PRIJEDLOG 
 

Na osnovu člana 32. stav 1. tačka 20) Zakona o lokalnoj samoupravi („Službeni glasnik RS“, 

broj 129/2007, 83/2014 – dr. zakon, 101/2016 – dr. zakon i 47/2018), člana 45. i člana 147. 

Statuta  grada Novog Pazara („Službeni list grada Novog Pazara“, broj 6/19), i člana 137. 

Poslovnika Skupštine grada Novog Pazara („Službeni list grada Novog Pazara“, broj 6/19), 

Skupština grada Novog Pazara na sjednici održanoj 14. juna 2021. godine, donosi 

 
O D L U K U 

o načinu isplate odborničkih naknada za vršenje odborničke dužnosti  
 

Član 1. 
Obavezuje se Gradonačelnik grada Novog Pazara, da u roku od 8 dana od dana donošenja ove 
odluke, odbornicima Skupštine grada isplati do sada neisplaćene naknade za vršenje 
odborničke dužnosti. 
 

Član 2. 
Naknade za vršenje odborničke dužnosti, nakon isplate neisplaćenih naknada, isplaćivaće se 
prilikom isplate plata zaposlenima u Gradskim upravama grada Novog Pazara. 
 
 

Član 3. 
Ovu odluku objaviti u “Službenom listu grada Novog Pazara”. 
 
 
 
 

SKUPŠTINA GRADA NOVOG PAZARA 

Broj: 

U Novom Pazaru, 14. juna  2021. godine 

 

PREDSJEDNIK 

Dr. Anela Šemsović 

O B R A Z L O Ž E NJ E: 

 

Pravni osnov za donošenje akta:  

Pravni osnov za donošenje ove odluke je sadržan je u: 

- članu 32. stav 1, tačka 20) Zakona o lokalnoj samoupravi; 

- članu 45. i članu 147. Statuta  grada Novog Pazara; i   

- članu 137. Poslovnika Skupštine grada Novog Pazara;   

 

Razlozi za donošenje akta: 

Razlozi za donošenje ovog akta sadržani su u činjenici da je pitanje načina isplate odborničkih 

naknada neuređeno i prepušteno dobroj volji naredbodavca za izvršenje budžeta. Odborničke 

naknade se neisplaćuju mjesecima, dok sa druge strane odbornici obavljaju odgovoran i složen 

posao na zastupanju i zaštiti interesa građana u Skupštini grada. Ovom odlukom je propisana 

obaveza da se isplate sve neizmirene obaveze prema odbornicima, kao i da se nakon toga 

isplata odborničkih naknada vrši prilikom isplate plata zaposlenima. 

Skupštinu grada kao najviše predstavničko tijelo lokalne vlasti čine odbornici, uskraćivanjem 

prava koja odbornicima pripadaju unižava se ugled i dostojanstvo Skupštine grada. 

Neusvajanjem ovog akta ili nepostupanjem po njegovim odredbama može da dovede do 

sudskih procesa na štetu budžeta Grada Novog Pazara. 

Donošenje ove odluka ima za cilj da se spriječi dalje urušavanje dostojanstva Skupštine grada, 

da se uočene nepravilnosti otklone te da se utvrdi dinamika i način izvršenja obaveza koje Grad 

Novi Pazara ima prema odbornicima Skupštine grada. 

Objašnjenje pojedničanih rješenja propisanih ovim aktom: 

Član 1: Ovim članom obavezuje se Gradonačelnik grada Novog Pazara, da u roku od 8 dana 
od dana donošenja ovog akta, odbornicima Skupštine grada isplati do sada neisplaćene 
naknade za vršenje odborničke dužnosti. 
 

Član 2: Ovima članom utvrđuje se način i dinamika budućih isplata naknada za vršenje 
odborničke dužnosti.   
 
Član 3: Propisana je obaveza objavljivanja ovog akta u „Službenom listu grada Novog Pazara“. 

 

Finansijska sredstva za sprovođenje ove odluke obezbijeđena su u budžetu Grada Novog 

Pazara. 

